
Samanum tikið vístu stovnsmetingarnar, sum Havstovan hevur 
gjørt á vári og aftur á heysti í 2018, at eftir fleiri ár við vánaligari 
tilgongd av toski og hýsu, er hugalig vend komin í. Tilgongdin 
til báðar stovnarnar er batnað og seinasta stovnsmeting bendir 
á, at tilgongdin av 1-ára gomlum fiski í 2017 var beint yvir 
miðal og tilgongdin í 2018 væl yvir miðal. Báðir stovnarnir eru í 
vøkstri og væntandi fer vøksturin at halda fram í 2019. Upsin er 
hampu liga væl fyri, men tilgongdin er minkað. 

Gróðurin var sera góður í 2017 og væl hevur verið av nebba-
sild, bæði í yngulkanningunum og í magakanningunum av toski 
og hýsu. Í 2018 var tó minni gróður og eisini vísti yngul kanning-
in, at minni var av nebbasild. Magakanningar, ið vóru gjørdar 
av tosk og hýsu á yvirlitstrolingunum vístu, at sera nógv var av 
nebba  sild bæði um várið og summarið í 2017 og eisini á vári 
2018. Men í august 2018 var hetta minkað nógv. 

Tilmælið frá Havstovuni fyri tosk, hýsu og upsa miðar ímóti 
at hava eitt veiðitrýst (prosentpart, sum verður veidd ur úr 
stovn inum um árið), sum verður mett at geva ta størstu lang-
tíðar veiðuna. Tá stovnarnir eru væl fyri, er hetta veiði trýstið fyri 
tosk, hýsu og upsa ávikavist 19%, 14% og 24%. Men tá stovn-
ar nir eru minni enn eitt minstamark, verður mælt til eitt lægri 
veiði trýst, inntil stovnarnir aftur eru komnir upp um minsta -
markið.

Upsin (Mynd 1 - 4) er toluliga væl fyri og støddin á gýtingar-
stovninum er oman fyri tey mørk, har verjandi tiltøk eru neyðug. 
Hóast veiðitrýstið er innan fyri lívfrøðiliga burðardygt mark, er 
tað tó hægri enn tað, ið verður mett at geva størstu langtíðar 
veiðuna (FMSY).

Eftir at toska- og hýsustovnarnir (Mynd 5 - 12) í fleiri ár hava 
verið so smáir, at serlig verjutiltøk hava verið neyðug, eru báðir 
stovnarnir nú komnir upp um hetta markið. Stovnarnir kunnu tí 
umsitast sum vanligt.

ICES letur sítt tilmæli um mánðarskiftið november-desember 
2018. Út frá seinastu stovnsmeting á heysti 2018 verður 
væntað, at ICES fer at mæla til, at fyri at røkka teimum ásettu 
veiði trýstunum fyri tosk, hýsu og upsa upp á ávikavist 19%, 
14% og 24%, kann veiðan av toski í 2019 vera umleið 9.400 
tons, av hýsu umleið 7.400 tons og av upsa umleið 24.000 
tons. Hetta svarar til eina øking av toski í mun til veiðuna í 2017 
upp á umleið 74%, ein øking í veiðuni av hýsu upp á umleið 
159% og eina minking í veiðuni av upsa upp á umleið 22%.

Føroyar hava valt at stýra veiðitrýstinum við fiskidøgum 
held ur enn kvotum. Havstovan skal tí mæla til tal av fiski-
døgum, sum í miðal væntandi geva áleið tey ásettu veiði trýst ini 
á 19% fyri tosk, 14% fyri hýsu og 24% fyri upsa.

Havstovan hevur her tilmæli um, hvussu dagatalið eigur at 
stillast fyri at náa ávísum veiðitrýstum, umframt onnur átøk.

Undanfarin ár hevur Havstovan eisini mælt til umsitingar-
ætlanir, gýtingarfriðingar og rist í upsatrolum. Av tí at lands-
stýris maðurin í fiskivinnumálum arbeiðir við hesum átøk unum, 
er eingin orsøk til eisini at taka tey fram í hesum til mælinum.

Átøk
Havstovan mælir til hesi átøk í umsiting av fiskiskapinum eftir 
botnfiski undir Føroyum í 2019:

a) Mælt verður til at taka teir óbrúktu dagarnar úr 
skipanini.

Viðmerking: Fyri allar veiðibólkarnar samanlagt, blivu í 
fiskiárinum 2016/2017 brúktir 59% av teimum tillutaðu 
døgunum (Talva 1 og 2). Fyri tíðarskeiðið 1. januar - 14. 
november 2018 blivu brúktir samanlagt umleið 59% og 
framskrivað fyri árið 2018 verður mett, at umleið 68% av 
døgunum verða brúktir. Parturin av óbrúktum døgum er 
tó rættiliga ójavnur millum skipabólkarnar (Talva 1 og 2, 
Mynd 15).

Veiðitrýstini (Mynd 4, 8 og 12) koma sjálvsagt einans 
av brúktum døgum, so tá óbrúktir dagar gerast aktivir, 
økist veiðitrýstið samsvarandi. Um veiðitrýstið hevði 
verið lægri enn tilmælt, er ikki vist, at tað hevði verið 
ein trupulleiki, men av tí, at verandi veiðitrýst eigur at 
lækka heldur enn hækka, mugu teir óbrúktu dagarnir 
fyrst takast úr skipanini, og síðan eigur talið av brúktum 
døgum at stillast soleiðis, at teir geva tað veiðitrýstið, 
sum miðað verður ímóti.

Nú meira er at fáa av toski og hýsu er sannlíkt, at óbrúkt-
ir dagar gerast virknir. Á mynd 15 sæst ein ábend ing 
um, at fyri einstakar bólkar er tað við at henda. Umframt 
at tað hækkar veiðitrýstið, so kann tað eisini minka um 
tilgongdina av tí fiski, sum nú er á veg inn í stovnarnar.
 
Viðmerkjast skal eisini, at hetta er fyrstu ferð, at ráð-
gevast skal fyri eitt kalendaraár (2019). Frá 1996 til og 
við 2017 var fiskiárið frá 1. september til 31. august árið 
eftir. Tó var fiskiárið frá 2017 til 2018, frá 1. september 
2017 til 31. desember 2018. Frá og við 2019 verður 
kalendara árið brúkt, tvs. frá 1. januar til 31. desember. 

b) Mælt verður til, at teir tillutaðu fiskidagarnir fyri 
kalendaraárið 2019 verða 30% minni enn teir brúktu 
dagarnir í fiskiárinum frá 1. september 2016 til 31. 
august 2017.

Viðmerking: Upsastovnurin (Mynd 1-4) er yvir tað lív-
frøðiliga burðardygga markið, men tilgongdin av 
3-ára gomlum fiski í 2018 (2015-árgangurin) er undir 
miðal. Hóast veiðitrýstið helst er innan fyri lívfrøðiliga 
burðardygt mark, er tað umleið 31% hægri enn tað 
veiðitrýst, ið verður mett at geva ta størstu varandi 
veiðuna. 

Hýsustovnurin (Mynd 5-8) er nú komin upp um minsta-
markið og er í vøkstri. Tilgongdin er batnað og serliga 
er 2017-árgangurin heilt góður. Veiðitrýstið er umleið 
5% hægri enn tað, sum verður mett at geva ta størstu 
varandi veiðuna. 

Eisini toskastovnurin á Landgrunninum (Mynd 9-12) er 
í vøkstri og er komin upp um minstamarkið. Tilgongdin 
er batnað, og serliga sær 2017-árgangurin út til at 
vera góður. Veiðitrýstið er umleið 18% hægri enn tað 
veiði trýst, sum verður mett at geva ta størstu varandi 
veiðuna.

Tað er vanliga eitt rættiliga gott samband millum gróð-
ur in í sjónum og tilgongd og vøkstur hjá toski og hýsu. Í 
2017 var gróðurin sera góður. Í 2018 byrjaði hann eisini 
væl, men tíðliga í juni minkaði hann nógv, soleiðis at 
tann samlaði gróðurin fyri summarið gjørdist beint 
undir miðal (Mynd 16). 

Sambandið er eisini gott millum føðiumstøðurnar hjá 
toski og hýsu og tilgongd. Til tess at fylgja við um-
støðunum hjá botnfiski undir Føroyum, hevur Hav stovan 
seinastu 22 árini gjørt magakanningar á yvirlits trol ing-
unum, ið verða gjørdar í februar-mars og aftur í august 
á hvørjum ári. Tilsamans eru einir 39.000 fiskar kannað-
ir. Føðin hevur verið sera ójøvn hesi árini og tað er 
áhuga vert, at nøgdin av nebbasild í toskamagum sam-
svarar væl við tilgongdina av smáfiski (Mynd 17). Hetta 
bendir á, at føðin hevur stóran týdning fyri til gongd hjá 
toski. 

Føðin sær eisini út til at ávirka, bæði hvussu fiskurin 
flytur seg á Landgrunninum og hvussu veiðievnini hjá 
fiski førunum broytast. Líkt er til, at tá nógv er av nebba-
sild inni á Landgrunninum, hevur stórur toskur lyndi til 
at ferðast nakað inneftir (Fylgiskjal 1). Hinvegin, so tekur 
hann ikki væl húk, tá nógv er av góðari náttúruligari 
føði (nebbasild) og tí sæst tað ikki eins væl í línuveiðuni 
sum í trol veiðuni undir slíkum umstøðum, at nøgdin 
av fiski undir skipinum er økt. Men tá tann náttúrliga 
føðin minkar, tekur fiskurin betur á línu. Magakanningar 
benda á, at serliga nøgdin av nebbasild ávirkar, hvussu 
væl fiskur tekur á húk (Fylgiskjal 2). 

Í 2017 var væl av nebbasild í toska- og hýsumagunum 
og veiðievnini hjá húkaflotanum vóru undir miðal. Lína 
fekk minni enn væntast kundi út frá nøgdunum av fiski. 
(Í vanligari talu siga vit, at fiskurin tekur illa). Henda 
støðan var eisini á vári 2018, men seinni á árinum var 
hetta broytt. Magakanningar á yvirlitstrolingunum í 
august vístu, at nú var nógv minni av nebbasild í toska- 
og hýsumagunum. 

Veiðievnini hjá línu eftir toski og hýsu í 2017 (sum er 
tað árið, ið veiðitrýstið verður stillað út frá) vóru undir 
miðal (Mynd 18). Vit vita sjálvandi ikki, hvussu tey 
verða í 2019, men meta, at meira sannlíkt man vera, 
at tey verða nærri miðal veiðievnunum fyri tey trý árini 
2015-2017, enn veiðievnunum í 2017, sum var eitt ár 
við sera nógvari nebbasild. Út frá tí, eigur dagatalið at 
skerjast 30% í mun til tað brúkta dagatalið í fiskiárinum 
2016/2017 (sum er væl meira enn tey 18% fyri tosk og 
5% fyri hýsu, sum veiðitrýstið eigur at minka). Hetta er 
nærri útgreinað í Fylgiskjali 2. Bólkur 2 (trolarar yvir 500 
HK) ávirkast ikki í sama mun av ójøvnum nøgdum av 
nebbasild, men fyri upsa er veiðitrýstið frammanundan 
eini 30% ov høgt, tá miðað verður ímóti størst varandi 
veiðu (FMSY).

Sostatt er tilmælið frá Havstovuni at tað tillutaða daga-
talið fyri kalendaraárið 2019 verður 30% minni enn tað 
brúkta dagatalið í fiskiárinum frá 1. september 2016 til 
31. august 2017.

c) Fyri at verja teir yngstu árgangirnar av hýsu, mælir 
Havstovan til at friða eina leið eystanfyri.

Viðmerking: Væl av hýsu er nú á veg í stovnin. Serliga 
er tað 2017-árgangurin, sum er heilt góður. Fyri at verja 
hesa smáhýsuna, soleiðis at hon í størst møguligan 
mun kann seta til stovnin, mælir Havstovan til, fyribils at 
friða eitt øki eystanfyri, har nógv smá hýsa plagar at vera 
(Mynd 19). Mælt verður til, at Fiskimálaráðið, saman við 
viðkomandi stovnum, samskiftir við fiskivinnuna um, 
hvussu tað kann gerast.

d) Fyri at verja teir yngstu árgangirnar av toski, mælir 
Havstovan til at halda fram við at friða ungfiskaleiðirnar 
á Mynd 21. 

Viðmerking: Eisini væl av toski er á veg inn í stovnin. 
Eins og hjá hýsu, sær 2017-árgangurin hjá toski út til 
at vera av teimum bestu. Spell hevði verið, bæði fyri ta 
fiskivinnuna, sum í so nógv ár hevur bíðað eftir hesari 
tilgongd og fyri samfelagið, um ov nógv av hesum smáa 
fiski verður veitt, meðan hann enn er smáur. Fyri at tann 
smái fiskurin kann fáa so nógvan frið sum gjørligt, so at 
hann í størst møguligan mun kann seta til tann vaksna 
stovnin, mælir Havstovan til fyribils at halda fram við 
tveimum økisfriðingum, ið vóru í gildi frá juli 2011 
til august 2013 (Mynd 21), tí hetta eru ungfiskaleiðir 
burturav (Mynd 20).

e) Neyvari skráseting av Bólki 5.

Viðmerking: Fyri at fáa betri kunning um tær innastu 
fiskileiðirnar, mælir Havstovan til neyvari skráseting 
av Bólki 5. Havandi í huga, at kunningartøknin er væl 
ment sein astu árini, verður mælt til, at fiskileiðir, tal av 
húkum, tíðar skeið og veiða verða skrásett, eins og gjørt 
verður fyri hinar skipabólkarnar. Tað hevði givið okkum 
góðan kunnleika um fiskin á teimum innastu leiðunum.

f) Eingin fiskiskapur eftir toski eigur at verða loyvdur á 
Føroyabanka, grynri enn 200 m.

Viðmerking: Toskastovnurin á Føroyabanka er framvegis 
á sama lága støði sum seinast í 1980-árunum og fyrst í 
1990-árunum (Mynd 13-14). Tá varð Bankin friðaður, og 
tað tók bert fá ár hjá stovninum at koma fyri seg aftur. Í 
friðingini, sum nú er, tekur uppbyggingin av stovn i num 
nógv longri tíð. Seinastu kanningarnar hjá Hav stovuni 
á vári og aftur á heysti 2018 vístu, at toska stovn urin 
fram vegis ikki er komin fyri seg aftur. Hetta bleiv eisini 
staðfest í línu- og garnaroyndum á Bank a num í 2018. 
Mælt verður til, at eingin fiskiskapur eftir toski verður 
loyvdur á Bankanum grynri enn 200 metrar, fyrr enn 
yvir lits troling arnar hjá Havstovuni vísa, at toska stovn ur-
in er komin upp á miðalstøddina fyri tíðarskeiðið 1996-
2002. 

Hinvegin, so er væl av øðrum fiskasløgum á Bankanum. 
Yvirlitstrolingarnar hava víst, at nøgdin av hýsu er 
tann mesta, sum vit vita um, síðani yvirlitstrolingarnar 
byrjaðu í 1983. Línu-royndirnar góvu væl av longu og 
skøtu og garnaroyndirnar góvu væl av havtasku. 
Sjálv  sagt eigur veiða at verða loyvd eftir fiski, sum nóg 
mikið er av, men her er ein stór avbjóðing at royna eftir 
t.d. teirri nógvu hýsuni, sum har er, uttan eisini at fáa 
tosk. Ein og hvør veiða eftir øðrum enn toski á Bank-
anum má gerast varisliga og undir neyvum eftirliti. 
Mælt verður til, at Havstovan og Fiskimálaráðið sam-
skifta um, hvussu avmarkaðar royndir kunnu skipast 
undir neyvum eftirliti.

Mynd 8. Veiðitrýst fyri hýsu frá 1957 til 2017, frá stovns met ing ini 
í 2018. %-virðið høgrumegin vísir, hvussu stórur partur verður 
fiskaður úr stovninum hvørt ár. Óvissan er víst sum grátt øki. 
Flim er 0,54, Fpa er 0,40 og FMSY er 0,165 (14%). Reyðir krossar 
forsøgn: 2018=0,174, 2019=0,165.

Mynd 4. Veiðitrýst fyri upsa frá 1961 til 2017, frá stovns met ing ini 
í 2018. %-virðið høgrumegin vísir, hvussu stórur partur verður 
fiskaður úr stovninum hvørt ár. Óvissan er víst sum grátt øki. 
Flim er 0,70 , Fpa er 0,52 og FMSY er 0,30 (24%). Reyðir krossar 
forsøgn: 2018=0,463, 2019=0,3.

Mynd 5. Heildarveiða av hýsu frá 1957 til 2017. Miðalvirðið 
er 14,9 túsund tons. Reyðir stabbar forsøgn: 2018=4313t, 
2019=7366t.

Mynd 1. Heildarveiða av upsa frá 1961 til 2017. Miðalvirðið 
er 36,5 túsund tons. Reyðir stabbar forsøgn: 2018=36383t, 
2019=24056t.

Mynd 6. Tilgongd av 1 ára gamlari hýsu frá 1957 til 2017, 
frá stovns metingini í 2018. Óvissan er víst sum grátt øki. 
Miðalvirðið er 29,4 milliónir. Reyðir krossar forsøgn: 
2018=122502, 2019=10157.

Mynd 2. Tilgongd av 3 ára gomlum upsa frá 1961 til 2017, 
frá stovns met ing ini í 2018. Óvissan er víst sum grátt øki. 
Miðalvirðið er 25,6 milliónir. Reyðir krossar forsøgn: 
2018=17180, 2019=23687.

Mynd 7. Gýtingarstovnur av hýsu frá 1957 til 2017, frá stovns-
met ingini í 2018. Óvissan er víst sum grátt øki. Btrigger og Bpa 
eru 22,8 túsund tons. Blim er 16,8 túsund tons. Reyðir krossar 
forsøgn: 2018=36811t, 2019=68198t.

Mynd 3. Gýtingarstovnurin av upsa frá 1961 til 2017, frá stovns-
met ing ini í 2018. Óvissan er víst sum grátt øki. Btrigger og Bpa 
eru 41,4 túsund tons. Blim er 29,6 túsund tons. Reyðir krossar 
forsøgn: 2018=67115t, 2019=73510t. 

Mynd 12. Veiðitrýst fyri tosk á Landgrunninum frá 1959 til 2017, 
frá stovns metingini í 2018. %-virðið høgrumegin vísir, hvussu 
stórur partur verður fiskaður úr stovninum hvørt ár. Óvissan er 
víst sum grátt øki. Flim er 0,90, Fpa er 0,69 og FMSY er 0,23 (19%). 
Reyðir krossar forsøgn: 2018=0,286, 2019=0,23.

Mynd 9. Heildarveiða av toski á Landgrunninum frá 1959 til 
2017. Miðalvirðið er 21,0 túsund tons. Reyðir stabbar forsøgn: 
2018=7093t, 2019=9354t.

Mynd 10. Tilgongd av 1 ára gomlum toski á Landgrunninum frá 
1959 til 2017, frá stovnsmetingini í 2018. Óvissan er víst sum 
grátt øki. Miðalvirðið er 16,7 milliónir. Reyðir krossar forsøgn: 
2018=50257, 2019=8046.

Mynd 11. Gýtingarstovnur av toski á Landgrunninum frá 1959 til 
2017, frá stovns metingini í 2018. Óvissan er víst sum grátt øki. 
Btrigger og Bpa eru 29,2 túsund tons. Blim er 21,0 túsund tons. 
Reyðir krossar forsøgn: 2018=33586t, 2019=58637t.

Mynd 13. Heildarveiða av toski á Føroya banka frá 1965 til 2017. 
Frá 2008 hevur Føroyabanki stórt sæð verið friðaður fyri fiski-
skapi. Miðalvirðið er 1,66 túsund tons.

Mynd 14. Veiða upp á roynd av toski frá yvir  lits  trol  ing  um hjá 
Magnusi Heina syni á Føroya  banka á á vika  vist vári og á sumri. 
Veiða upp á roynd er eitt lut fals  ligt mát fyri, hvussu stórur stovn  -
ur  in er. Ó  vissan er víst sum grá øki. Miðalvirðið er 575,4 kg/tíma 
um várið og 289,4 kg/tíma um summar ið, árini 1996 til 2002. 

Talva 1. Tal á tillutaðum døgum sambært løgtingslógir.

a 1996/1997, 12/15 mdr, sambært løgtingslóg 50 20/5 1996, eru dagarnir í bólki 4 A- 3080, 4 B- 3080, 4 D- 1540, 5- 22000, tøkir- 1000 og tilsamans 43585 dagar 
b  1996/1997 , vóru 1650 dagar í bólki 4 D
c  2008/2009, sambært løgtingslóg 76 15/8-08, eru dagarnir í bólki 2 innari 5073 dagar, 3- 3062, 4 A- 1515, 4 B- 1769, 4 T- 1511, 5- 18167 og íalt 31097 dagar
d  2010/2011, vóru 2600 dagar í bólki 1 ytra + 1 innara
e  2011/2012, sambært løgtingslóg 112 2/9-11, vóru dagar í bólki 3 broyttir frá 2667 til 2567
f  2016/2017, „basisdagar“ og „dagar umframt“ lagdir saman
g  2017, 4 mánaðar, 1. september til 31. desember

Bólkur Tøkir 

Fiskiár Løgtingslóg 2 ytri 2 innari 3  4 A 4 B 4 T 5 (at ráða yvir) Dagar íalt

1996/1997 a,b   84   6/6-97 8225 3040 5600 3410 27000 660 49585

1997/1998 133   9/8-97 7199 2660 4696 4632 23625 577 43389

1998/1999   69 18/8-98 6839 2527 4461 4400 22444 548 41219

1999/2000   80 17/8-99 6839 2527 4461 4400 22444 548 41219

2000/2001 104 17/8-00 6839 2527 4461 4400 22444 548 41219

2001/2002 115 15/8-01 6839 2527 4461 4400 22444 40671

2002/2003   76 13/8-02 6771 2502 4416 4356 22220 40265

2003/2004 100   8/8-03 6636 2452 4328 4269 21776 39461

2004/2005   49 18/8-04 6536 2415 4263 4205 21449 38868

2005/2006   98 19/8-05 5752 3578 1770 2067 1766 21235 36168

2006/2007   81 17/8-06 5752 3471 1717 2005 1713 20598 35256

2007/2008   80 20/8-07 5637 3402 1683 1965 1679 20186 34552

2008/2009 c   62 25/5-09 4638 3095 1393 1848 1621 18167 30762

2009/2010 106 17/8-09 4406 2940 1323 1756 1540 17259 29224

2010/2011 d   87 18/8-10 4274 2852 1323 1756 1540 13259 27604

2011/2012 105 18/8-11 1530 4657 2567 e 1058 1405 1386 10607 23210

2012/2013   89 17/8-12 1530 4626 2567 1011 1533 1386 10607 23260

2013/2014 109 16/8-13 1530 4441 2387 1011 1533 1386 9865 22153

2014/2015   89 18/8-14 1530 4455 2387 1029 1530 1386 9865 22182

2015/2016  108 5/8-15 1530 4455 2387 1029 1530 1386 9865 22182

2016/2017 f  82 17/8-16 1530 4386 2208 935 1440 1282 8879 20660

2017 g  161 18/12-17 510 1462 676 286 441 393 2950 6718

2018 f 161 18/12-17 1530 4386 2268 960 1479 1317 8879 20819

Talva 2. Samanbering av tillutaðum og nýttum døgum síðan 2009/2010.

Bólkur

Fiskiár 2 ytri 2 innari 3  4 A 4 B 4 T 5A 5B Íalt Óbrúkt

2009/2010 Tillutaðir dagar 4406 2940 1323 1756 1540 6904 10355 29224

Brúktir dagar 4585 2078 426 1158 1382 3534 6215 19378

% brúktir dagar 104% 71% 32% 66% 90% 51% 60% 66% 34%

2010/2011 d Tillutaðir dagar 4274 2852 1323 1756 1540 5304 7955 27604

Brúktir dagar 3883 2071 405 1016 1412 2856 4525 17506

% brúktir dagar 91% 73% 31% 58% 92% 54% 57% 63% 37%

2011/2012 Tillutaðir dagar 1530 4657 2567 e 1058 1405 1386 5060 5547 23210

Brúktir dagar 895 4758 1986 260 657 1313 1834 3160 14862

% brúktir dagar 58% 102% 77% 25% 47% 95% 36% 57% 64% 36%

2012/2013 Tillutaðir dagar 1530 4626 2567 1011 1533 1386 4730 5877 23260

Brúktir dagar 879 3953 1205 271 688 1166 1410 2845 12415

% brúktir dagar 57% 85% 47% 27% 45% 84% 30% 48% 53% 47%

2013/2014 Tillutaðir dagar 1530 4441 2387 1011 1533 1386 4311 5554 22153

Brúktir dagar 797 3916 1120 272 519 895 1136 3337 11992

% brúktir dagar 52% 88% 47% 27% 34% 65% 26% 60% 54% 46%

2014/2015 Tillutaðir dagar 1530 4455 2387 1029 1530 1386 2640 7225 22182

Brúktir dagar 1125 4308 1235 254 565 717 1297 3709 13210

% brúktir dagar 74% 97% 52% 25% 37% 52% 49% 51% 60% 40%

2015/2016 Tillutaðir dagar 1530 4455 2387 1029 1530 1386 2310 7555 22182

Brúktir dagar 1312 3784 1452 315 699 919 810 4421 13711

% brúktir dagar 86% 85% 61% 31% 46% 66% 35% 59% 62% 38%

2016/2017 Tillutaðir dagar 1530 4386 2208 935 1440 1282 2750 6129 20660

Brúktir dagar 1226 3882 1075 280 556 1111 646 3440 12215

% brúktir dagar 80% 89% 49% 30% 39% 87% 23% 56% 59% 41%

2017 g Tillutaðir dagar 510 1462 676 286 441 393 917 2043 6728

Brúktir dagar 347 1485 367 70 177 279 161 765 3651

% brúktir dagar 68% 102% 54% 25% 40% 71% 18% 37% 54% 46%

2018 Tillutaðir dagar 1530 4386 2268 960 1479 1317 2750 6129 20819

(Pr. 14. nov) Brúktir dagar 1020 3571 904 331 623 1094 635 4131 12309

% brúktir dagar 67% 81% 40% 34% 42% 83% 23% 67% 59% 41%

2018 * Framskrivaðir dagar 1166 4081 1033 379 712 1250 726 4721 14068

 Framskrivað % 76% 93% 46% 39% 48% 95% 26% 77% 68% 32%

* Mett ársnýtsla fyri árið 2018 (faktor 1,143)

Mynd 15. Samanbering av brúktum og óbrúktum fiskidøgum síðan 2009/2010, við støði í Talvu 2. Tíðarskeiðið 1. september til 31. 
desember í 2017 er ikki við í myndini.

Mynd 20. Miðaltal av toski minni enn 50 cm á yvirlits-
troling um hjá Magnusi Heinasyni. Reytt er høgt tal av ung-
fiski, myrkablátt er ongin ungfiskur.

Mynd 18. Veiðievni (roknað sum veiðitrýst per fiskidag) hjá 
ymsu skipabólkunum. Fyri tosk ovara mynd, fyri hýsu niðara 
mynd.

Mynd 17. Nøgd av nebbasild í toskamagum samanborin við 
tilgongd hjá toski. Nøgdin av nebbasild er eitt miðaltal fyri mars 
og august mánað og svarar til prosent av toskavektini.

Mynd 21. Ungfiskaleiðir, sum áður hava verið stongdar.

Mynd 19. Miðaltal av hýsu minni enn 40 cm á yvirlits-
troling um hjá Magnusi Heinasyni. Reytt er høgt tal av ung-
fiski, myrkablátt er ongin ungfiskur. Mælt verður til at friða 
økið við nógvum ungfiski (reytt øki).

Mynd 16. Gróður undir Føroyum, árini 1990 til 2018. Miðalvirðið 
er 8,8.

Havstovan, 27-11-2018

Eilif Gaard, stjóri

Tilfar
Hetta tilmælið er grundað á:

Fylgiskjal 1. Ávirkan frá nebbasild á veiðievnini eftir toski hjá línuskipum og partrolarum.

Fylgiskjal 2. Skiftandi veiðievni hjá skipabólkum og týdningur fyri áseting av fiskidøgum fyri 2019.

Fylgiskjal 3. Report of the North-Western Working Group (NWWG) 2018. ICES CM 2018/ACOM:09. Grundarlagið fyri ráð geving-
ini hjá bæði ICES og Havstovuni, m.a. ein lýsing av umhvørvi og fiskiskapi, hagtøl fyri veiðu og roynd, tilfar frá 
vísindaligum kanningum og stovns metingin av einstøku stovnunum (á enskum) (sí www.ices.dk). 

Fylgiskjal 4. The Faroe Plateau Ecosystem. ICES 2018. Ráðgevingin hjá ICES (á enskum) (sí www.ices.dk). 

http://www.ices.dk/community/groups/Pages/default.aspx#k=nwwg
http://ices.dk/publications/library/Pages/List-Search.aspx?k=#0ee8630b-6244-4748-a34d-8544e994db9f=%7B%22k%22%3A%22%22%2C%22o%22%3A%5B%7B%22p%22%3A%22Title%22%2C%22d%22%3A0%7D%5D%2C%22r%22%3A%5B%7B%22n%22%3A%22owstaxIdPublicationType%22%2C%22t%22%3A%5B%22%5C%22%C7%82%C7%824c307c233037653537646534632d313331662d346230302d383031372d6132326161333139623764347c416476696365%5C%22%22%5D%2C%22o%22%3A%22and%22%2C%22k%22%3Afalse%2C%22m%22%3Anull%7D%2C%7B%22n%22%3A%22owstaxIdPublicationYear%22%2C%22t%22%3A%5B%22%5C%22%C7%82%C7%824c307c233031666232613035612d393733642d343362612d393938622d3061326166313238636437337c32303138%5C%22%22%5D%2C%22o%22%3A%22and%22%2C%22k%22%3Afalse%2C%22m%22%3Anull%7D%2C%7B%22n%22%3A%22owstaxIdPublicationECORegion%22%2C%22t%22%3A%5B%22%5C%22%C7%82%C7%824c307c233063376633376538362d363265362d343264342d393331652d6331373766393263376336327c4661726f65732045636f726567696f6e%5C%22%22%5D%2C%22o%22%3A%22and%22%2C%22k%22%3Afalse%2C%22m%22%3Anull%7D%5D%7D

Fylgiskjal 1:

Ávirkan frá nebbasild á veiðievnini eftir toski hjá línuskipum og 
partrolarum

Tá toskurin á føroyska landgrunninum mennist, t.d. mitt í níti -
árunum og nú í 2018, verður ofta spurt, hvaðani toskurin er 
komin. Merkingarroyndir vórðu settar í verk í 1997 fyri at lýsa 
hendan spurningin. Tær vísa, at bert umleið ein av hvørjum 
túsund merktum toskum eru fingnir aftur uttan fyri føroyska 
økið, t.d. í havøkinum kring Ísland ella Noreg. Merkingar-
roynd ir vísa eisini, at bert umleið ein út av hundrað toskum 
undir Føroyum er av fremmandum uppruna. (Toskur á Íslands-
rygginum hoyrir helst til íslendska toskastovnin). Heldur ikki 
hevur toskurin í nóg stóran mun hildið seg uppi í sjónum. 
Úrslit frá goymslumerkjum, sum skráseta hita og dýpi, vísa, at 
toskur heldur seg í niðastu 10 metrunum frá botni í meira enn 
90% av tíðini. Merkingarroyndirnar geva tí onga orsøk at halda 
nakað annað enn, at toskurin í høvðsheitum hevur verið undir 
Føroyum og nær botni næstan alla tíðina.

Føðiumstøðurnar hava stóra ávirkan á, hvussu toskur flytir 
seg og hvussu atkomiligur hann er fyri fiskireiðskap. 

Tað vísir seg eisini at vera eitt positivt samband millum 
gróður og vísital fyri nøgd av nebbasild í toskamagum (Mynd 
1.1). Eisini vísir tað seg at vera samband millum nebbasild 
og hvar á Landgrunninum, stórur toskur (størri enn 70 cm) er 
(Mynd 1.2). Stóri toskurin ferðast inn á grynri vatn (grynri enn 
100 m botndýpi), tá nógv nebbasild er, og øvugt, tá lítið er til 
av nebbasild. Tá gróðurin er góður og nógv er til av nebbasild, 
fer serliga tann stóri toskurin longur inn á føroyska landgrunnin 
(Mynd 1.2) og er tí ikki longur eins atkomiligur hjá partrolarum 
(Mynd 1.3), sum royna longur úti á djypri vatni. Hinvegin 
kunnu trolbátar, ið royna á grynri økjum, fáa væl undir slíkum 
umstøðum.

Við tað, at toskurin hevur nóg mikið av nebbasild (góðari 
náttúr ligari føði), tekur hann ikki væl línu (Mynd 1.3). Hjá 
línubát unum kann tað tykast sum um, at tað er lítið til av toski, 
men í verðu  leik anum er væl meira til av toski og tilgongdin av 
smá fiski er eisini góð. 

Tá gróðurin minkar aftur  og minni er til av nebbasild, tekur 
toskurin betur línu. Tað tykist sum um toskurin er komin sum 
burtur úr ongum, men í høvuðsheitum hevur toskurin verið 
tilstaðar, men nústani vorðin rættiliga atkomiligur hjá fiski reið-
skapinum. Eisini fer nakað av toskinum longur út og gerst aftur 
atkomiligur hjá partrolarunum. 

Tær góðu og síðani ringu føðiumstøðurnar hjá toski í 1994-
1996 og 2017-2018 (Mynd 1.1) kunnu tí greina ein stóran part 
av orsøkini, hví nógv var at fáa av toski í 1995-1996 og í seinnu 
helvt av 2018. 

Hóast nógv ymisk viðurskifti uttan iva kunnu ávirka føði-
strategi og føði hjá toski, so er sostatt líkt til, at nøgdin av 
nebbasild er ein faktorur, sum hevur stóran týdning.

Mynd 1.2. Lutfall millum nøgd av stórum toski (størri enn 70 
cm) á støðum grynri enn 100 m botndýpi og samlaðu nøgdina 
av toski (størri enn 70 cm) á øllum støðunum í yvirlitstrolingini 
í august, samanborið við vísital fyri nøgd av nebbasild í toska-
magum í somu kanningum.

Mynd 1.3. Veiðievni eftir toski hjá partrolarum (tal toskar per 
1000 tímar per túsundir av toski í stovninum) og línuskipum 
(tal toskar per millión húkar per túsindir av toski í stovninum) 
samanborið við vísital fyri nøgd av nebbasild í toskamagum í 
mars og í august. 

Mynd 1.1. Gróður í mun til vísital fyri nøgd av nebbasild í toska-
magum í mars og í august. 

Tá fiskidagaskipanin varð sett í verk í 1996, var ein fortreyt, at 
tað var eitt beinleiðis samband millum fiskidagar og veiði trýst 
á fiskastovnarnar. Um til dømis veiðitrýstið var 10% ov høgt, 
var tað tí, at tal á fiskidøgum var 10% ov høgt. Hesa megin reglu 
hevur Havstovan brúkt í øllum tilmælunum síðan fiski daga-
skipan in varð sett í verk og hendan meginregla verður brúkt fyri 
upsa í verandi tilmæli.

Mannagongdin, at broyta talið av fiskidøgum í sama lutfalli 
sum veiðitrýstið skal broytast, kann brúkast fyri upsa, tí at 
veiði evnini hjá trolarunum í fiskiskapi eftir upsa broytast ikki 
ógvisliga. Men tað vísir seg, at sama mannagongd kann illa 
brúkast fyri tosk og hýsu. So hvørt sum árini hava liðið og tal-
til farið um sambandið millum fiskidagar og veiðitrýst er vorðið 
størri, er vorðið greitt, at fyri húkaveiðu kann sambandið mill-
um brúktar fiskidagar og veiðitrýst vera rættiliga ymiskt frá 
ein um ári til annað (Mynd 2.1). Sjálvsagt kunnu nógv viðurskifti 

á virka veiðievnini, men nøgdin av góðari føði í náttúruni sær 
út til at ávirka so nógv, at rættast er at taka atlit til tað. Eitt 
greitt negativt samband er millum veiðievnið við línu og nøgd 
av nebbasild (Mynd 2.2). Toskur og hýsa taka ikki væl línu, um 
nógv er til av nebbasild (góðari náttúrligari føði). 2017 var sera 
nógv av nebbasild undir Føroyum og veiðievnini hjá línu vóru 
vánalig.

Heitið veiðievni (enskt: catchability) sipar til, hvussu nógv av 
fiski kemur í reiðskapin í mun til nøgdina av fiski, sum er í nánd 
av reiðskapinum. Veiðievni kunnu talfestast upp á tveir mátar: 

1) Veiða upp á roynd (t.d. kg per 1000 húkar) deilt við nøgd av 
fiski frá stovnsmetingum. 

2)  Veiðitrýst per fiskidag (í hesum tilmæli býtt sundir í 
skipabólkar, parts-veiðitrýst per fiskidag).

Fylgiskjal 2:

Skiftandi veiðievni hjá skipabólkum og týdningur fyri áseting av 
fiskidøgum fyri 2019

Mynd 2.1. Parts-veiðitrýst per fiskidag á tosk á føroyska 
landgrunninum fyri Bólk 2, Bólk 3, Bólk 4A, 4B, 4T, Bólk 5A og 5B.

Mynd 2.2. Vísital fyri nøgd av nebbasild í toskamagum (í mars og 
august undir einum) í mun til parts-veiðitrýst per fiskidag fyri Bólk 
3 (línuskip).

Veiðievni, máld sum veiðitrýst per fiskidag, eru sera avger-
andi fyri umsiting av fiskastovnum undir fiski daga skipanini. 
Stovnsmetingin gevur eitt samlað veiðitrýst (F) fyri allar skipa-
bólkar undir einum, og hetta veiðitrýstið kann býtast út á skipa-
bólkar eftir prosentparti í veiðini. Um til dømis línuskip fiskaðu 
ein triðing (0,33) av toskinum og samlaða veiðitrýstið var 0,3, 
so var parts-veiðitrýstið fyri línuskip 0,1 (0,33 x 0,3).

Sum áður nevnt, so var ein fortreyt í fiskidagaskipanini, at 
veiðievnini per skipabólk ikki broyttust ógvisliga millum ár, 
men tað vísir seg, at veiðievnini kunnu sveiggja munandi frá 
einum ári til annað (sí dømi fyri tosk í Mynd 2.1). Tað er eitt 
greitt negativt samband millum nøgd av nebbasild og parts-
veiðitrýst per fiskidag fyri Bólk 3 (línuskip). Tá nógv er til av 
nebba sild, tekur toskur ikki væl línu. Árið 2017 var sermerkt við 
sera nógvari nebbasild og veiðievnini við línu vóru ring. Nøgdin 
av nebbasild fór niður í 2018 og væntast at fara longur niður í 
2019, tí tað var sera lítið til av nebbasildayngli í yngultrolinum í 
juni/juli 2018 og í toskamagum í august 2018. Tað kann tí vænt-
ast, at veiðievnini í 2019 – tað árið, sum tað verður ráðgivið fyri 
– verða munandi størri enn tey vóru í 2017.

Hetta merkir, at tað kann vera óheppið at áseta fiski-
daga talið í 2019 beinleiðis út frá veiðitrýstinum og brúktum 

døgum í 2017. Tí er broytingin í fiskidøgum útroknað á tveir 
ymiskar mátar fyri tosk (Talva 2.1) og hýsu (Talva 2.2). Tann 
fyrri rokni hátt ur in er tann sami sum fyri upsa, tvs. grundarlagið 
undir veiði evnum fyri tosk í 2019 er sett ájavnt við 2017. Tann 
seinni roknihátturin brúkar miðal veiðievni fyri 2015-2017. 
Um einans veiðievnini í 2017 verða brúkt sum grundarlag fyri 
tosk, eigur minkingin í døgum fyri allar skipabólkar at vera 
18% (Talva 2.1). Hetta svarar til at skerja út fá lutfallinum 
millum tað burðardygga veiðitrýstið FMSY og veiðitrýstið í 2017 
(0,23/0,28=0,82 svarar til ein niðurskurð á 18% fyri tosk) 
eins og hevur verið gjørt í øllum tilmælum áður. Hinvegin, um 
veiðievnini í 2019 verða sett ájavt við eitt miðaltal fyri árini 
2015-2017, fæst eitt heilt annað úrslit við tað, at niðurskurðurin 
sveiggjar millum 17% og 57% fyri teir ymisku veiðibólkarnar. 
Eitt vektað miðaltal vísir, at dagatalið fyri tosk eigur at skerjast 
við 33% (Talva 2.1). 

Fyri hýsu sæst, at um veiðievnini í 2017 verða brúkt sum 
grundarlag, eigur dagatalið at minkast við 5%, men um miðal 
veiðievnini fyri 2015-2017 verða brúkt sum grundarlag (er tað 
rættara at gera), eigur talið av skerjast við 29% í mun til tað 
brúkta dagatalið í 2017 (Talva 2.2), fyri mest sannlíkt at røkka 
veiðitrýstinum FMSY.

Talva 2.1. Útrokning av fiskidøgum fyri tosk á føroyska landgrunninum í 2019. FMSY er burðardygga veiðitrýstið.

Talva 2.2. Útrokning av fiskidøgum fyri hýsu undir Føroyum í 2019. FMSY er burðardygga veiðitrýstið.

Bólkur 2 Bólkur 3 Bólkur 4A Bólkur 4B Bólkur 4T Bólkur 5A Bólkur 5B FMSY Bólkur 2-5

Brúktir fiskidagar 2017 (=2016/2017) 5107 1075 280 556 1111 646 3440

Veiða í % 2017 25.0 15.6 2.5 8.1 27.7 6.8 14.3 99.8

Parts-FMSY 2017 0.0574 0.0358 0.0056 0.0185 0.0637 0.0156 0.0328 0.23 0.23

Parts-F per fiskidag 2017 0.000014 0.000041 0.000025 0.000041 0.000070 0.000030 0.000012

Fiskidagar, sum geva FMSY út frá 2017 4180 880 229 455 909 529 2816

Broyting í fiskidøgum (%) -18 -18 -18 -18 -18 -18 -18 -18

Parts-F per fiskidag 2019 (miðal 2015-2017) 0.000014 0.000078 0.000043 0.000062 0.000077 0.000041 0.000015

Fiskidagar, sum geva FMSY út frá 2015-2017 4251 460 131 300 827 385 2210

Broyting í fiskidøgum (%) -17 -57 -53 -46 -26 -40 -36 -33*

Bólkur 2 Bólkur 3 Bólkur 4A Bólkur 4B Bólkur 4T Bólkur 5A Bólkur 5B FMSY Bólkur 2-5

Brúktir fiskidagar 2017 (=2016/2017) 5107 1075 280 556 1111 646 3440

Veiða í % 2017 15.5 19.6 6.0 17.2 27.3 9.3 5.1 100.0

Parts-FMSY 2017 0.0256 0.0324 0.0099 0.0283 0.0450 0.0154 0.0084 0.165 0.165

Parts-F per fiskidag 2017 0.000005 0.000032 0.000037 0.000054 0.000043 0.000025 0.000003

Fiskidagar, sum geva FMSY út frá 2017 4843 1019 266 527 1054 613 3262

Broyting í fiskidøgum (%) -5 -5 -5 -5 -5 -5 -5 -5

Parts-F per fiskidag 2019 (miðal 2015-2017) 0.000007 0.000067 0.000069 0.000086 0.000037 0.000043 0.000005

Fiskidagar, sum geva FMSY út frá 2015-2017 3878 479 144 330 1205 359 1729

Broyting í fiskidøgum (%) -24 -55 -49 -41 8 -44 -50 -29*

* Vektað við % veiðu í skipabólkum

* Vektað við % veiðu í skipabólkum

Stovnsstødd

Mongd av
nebbasild

Lítil
fiskastovnur

Miðalstórur
fiskastovnur

Stórur
fiskastovnur

Lítið av 
nebbasild

Nógv av 
nebbasild

Toskur

Ein fiskidagur

Lína

Dømi um broytingar í veiðievni per fiskidag. 

Ein fiskidagur kann geva ymiskt av einum ávísum fiskaslagi, við einum ávísum reiðskapi. Ein orsøk er stovnsstødd. Er t.d. 
toskastovnurin lítil, gevur tað minni mongd av fiski per fiskidag, enn um toskastovnurin er stórur. Ein onnur orsøk er mongd av 
føði. Toskur tekur betri línu, tá lítið er til av nebbasild, enn tá nógv er til av nebbasild.



Skipabólkar og onnur skip

Ein partur av fiskiflotanum er býttur upp í hesar høvuðsbólkar:

 Bólkur 2: Trolarar yvir 500 HK
 Bólkur 3: Línuskip yvir 110 BT
 Bólkur 4: Útróðrarbátar yvir 15 tons

Bólkur 4 er býttur í 4 A, 4 B og 4 T, alt eftir stødd á báti.

 Bólkur 5: Útróðrarbátar undir 15 tons á húkaveiðu

 
Kelda: Lóg um fyrisiting av sjófeingi frá 18. desember 2017

Umframt skip og bátar, sum eru í bólki 2-5, eru skip sum fáast við aðra veiðu, eitt nú garnaskip, skip sum fáast við 
skeljaveiðu og krabbaveiðu, ídnaðarskip og uppsjóvarskip.


